










































































श्री टोडरमल दिगम्बर जैन सिद्धांत महाविद्यालय को अभूतपूर्व सफलता 

जयपुर : गत वर्ष स्थापित श्री टोडरमल दिगम्बर जैन सिद्धांत महाविद्यालय के छात्रों ने 

श्री दिगम्बर जैन आचार्य संस्कृत महाविद्यालय के माध्यम से राजस्थान बोर्ड की उपाध्याय 

परीक्षा में अभूतपूर्व सफलता अर्जित कर कीर्तिमान स्थापित किया है। श्री अभयकुमारजी 

जबलपुर, श्री श्रेयांसकुमारजी बरायठा तथा श्री राकेशकुमार नागपुर ने क्रमश: ८७ %, ७२ %, 

एवं ७० % अंक प्राप्त कर संपूर्ण बोर्ड में क्रमश: प्रथम, द्वितीय एवं तृतीय स्थान प्राप्त किया है। 

इनके अतिरिक्त सर्वश्री जतीशचंद, अभिनंदनकुमार तथा सुदीपकुमार भी प्रथम श्रेणी में उत्तीर्ण 

हुए | विद्यालय का परीक्षाफल शतप्रतिशत रहा है । 

साप्ताहिक गोष्ठी संपन्न 

जयपुर : ३ अगस्त १९७८ को श्री लालचंदभाई की अध्यक्षता में टोडरमल दिगम्बर 

जैन सिद्धांत महाविद्यालय के छात्रों की साप्ताहिक गोष्ठी संपन्न हुई | गोष्ठी में ' आत्महित में 

संस्कृत का योगदान ' विषय पर विभिन्न छात्रों ने विचार व्यक्त किये | सभा को संबोधित करते 

हुए श्री लालचंदभाई ने आत्मकल्याण में जिनागम का मर्म समझने हेतु संस्कृत भाषा सीखने 

की आवश्यकता प्रतिपादित की | 

नवीन वीतराग-विज्ञान पाठशालाओं की स्थापना 

भारतवर्षीय वीतराग-विज्ञान पाठशाला समिति के ऑनरेरी निरीक्षक श्री मांगीलालजी 

अग्रवाल तथा पंडित रमेशकुमारजी ललितपुर ने उदयपुर संभाग के उदयपुर, साकरोदा, 

बल्‍लभनगर, लूणदा, झाडोल (समतडा), सेमारी, कल्याणपुर, फलासिया तथा टोकर में चल 

रही वीतराग-विज्ञान पाठशालाओं का निरीक्षण किया । निरीक्षण के दौरान उनकी ही प्रेरणा व 

प्रवचनों से प्रभावित होकर फलासिया, झाडोल (फलासिया) तथा उदयपुर (महिलाश्रम) में 

नवीन पाठशाला की स्थापना हुई। कुछ पाठशालायें निष्क्रिय थीं, उन्हें प्रोत्साहन देकर पुनः 

जागरूक किया और वे अब व्यवस्थित हें | 

निरीक्षण में आत्मार्थी नवयुवक मंडल, उदयपुर तथा श्री दिगम्बर जैन मुमुक्षु मंडल, 

उदयपुर के सदस्यगण सर्वश्री धर्मचंदजी गदिया, अजितकुमारजी बंडी, उग्रसेनजी बंडी, 

रंगलालजी बोहरा आदि का सराहनीय सहयोग रहा है । 

  ध्यान रहे कि श्री मांगीलालजी अग्रवाल ने उदयपुर संभाग की पाठशालाओं के 

निरीक्षण एवं नवीन पाठशालाऐं खोलने का महत्त्वपूर्ण कार्य ऑनरेरी रूप से करने की घोषणा 

उदयपुर शिविर में की थी । उसे उन्होंने मूर्त रूप दिया है, आगे भी सक्रिय रहने का वचन दिया 

है। -- मंत्री, भारतवर्षीय वी० वि० पाठशाला समिति 

अ० भा० जैन युवा फैडरेशन द्वारा शिक्षण शिविर का आयोजन 

खनियाधाना ( म०प्र० ) : अ० भा० जैन युवा फैडरेशन के तत्त्वावधान में यहाँ पाँच 

दिवसीय शिक्षण शिविर का सफल आयोजन किया गया । शिविर में फैडरेशन के विशेष आग्रह 

पर पंडित अभयकुमारजी एम.कॉम. जयपुर, पंडित ब्रह्मचारी अभिनंदनकुमारजी जयपुर एवं 

पंडित राजकुमारजी जयपुर यहाँ पधारे | आपके प्रतिदिन तीनों समय के प्रवचनों से स्थानीय 

तथा समीपस्थ क्षेत्रों के जैन-अजैन बंधुओं ने अपूर्व लाभ लिया। अंतिम दिन विद्वद्र्ण को 

नवीन गठित शाखा के पदाधिकारियों द्वारा समारोहपूर्वक भावभीनी विदाई दी गयी । 
— शिखरचंद जैन पुजारी 

तमिलनाडु में तत्त्वज्ञान पाठशालाओं की स्थापना 

निरुप्परम्बूर (जिला उत्तर आर्काड), किला प्रदेश (जिला तंजाऊर), करन्दहांगुडि 

(जिला तंजाऊर) में तत्त्वावधान पाठशालायें प्रारंभ की गईं। इन पाठशालाओं में क्रमशः श्री 

गणपति जैन, श्री ए० चक्रवर्ती जैन, तथा श्रीमती राजलक्ष्मी अध्यापन कार्य कर रहे हैं । सभी 

पाठशालाओं में पुरुष-महिलाएँ तथा बालक-बालिकायें अच्छी संख्या में उपस्थित होकर धर्म 

लाभ ले रहे हैं । -- भरत चक्रवर्ती 

पंडित ज्ञानचंदजी, विदिशा द्वारा धर्मप्रभावना 

सनावद (म०प्र० ) : अष्टाहिका महापर्व के अवसर पर दिनांक १२-७-७८ से 

२१-७-७८ तक श्री सिद्धचक्र मंडल विधान में पंडित ज्ञानचंदजी विदिशावाले पधारे | उनके 

प्रतिदिन प्रातः मोक्षमार्ग प्रकाशक पर तथा साय॑ छहढाला पर हृदयग्राही मार्मिक प्रवचन चलते 

थे। रात्रि को पंडित जतीशचंदजी बच्चों की कक्षायें लेते थे। इस अवसर पर सागर से पधारे 

पंडित पन्नालालजी साहित्यचार्य के भी दो प्रवचन हुए । विधान का कार्य पंडित बाबूलालजी 

'सौजन्य' अशोकनगरवालों द्वारा संपन्न कराया गया । 

वीतराग-विज्ञान पाठशाला, उज्जैन के छात्रों द्वारा प्रस्तुत अकलंक-निकलंक नाटक 

एवं स्थानीय भजन मंडली द्वारा भक्ति से ओत-प्रोत भजन प्रस्तुत किये गये । 

इस अवसर पर दो हजार रुपये की राशि श्री कुन्दकुन्द कहान तीर्थ सुरक्षा ट्रस्ट को प्राप्त 

हुई, लगभग ५०० रुपये का साहित्य बिका तथा आत्मधर्म के ४५ नवीन ग्राहक बनाये गये | 

अंतिम दिन विशाल रथयात्रा निकाली गयी | 

इसी क्रम में पंडित ज्ञानचंदजी बडवाह, खंडवा, बड़नगर और ललितपुर भी पधारे। 

सर्वत्र आपके प्रवचनों का लाभ समाज ने भरपूर लिया तथा श्री कुन्दकुन्द कहान तीर्थ सुरक्षा 

ट्रस्ट को सहयोग किया, जिससे पुरानी उगाही के साथ-साथ नवीन रकम भी प्राप्त हुई। सर्वत्र 

मिलाकर कुल सत्तानवें हजार रुपये का सहयोग प्राप्त हुआ | 

आवश्यक सूचनाएँ 

(१) दिगम्बर जैन महासमिति के कार्यक्रमानुसार महाराष्ट्र की शाखा ने स्थानीय 

मंदिरों एवं संस्थाओं की जानकारी संकलित करने का निश्चय किया है। अतः महाराष्ट्र प्रांत में 

जहाँ दिगम्बर जैन मंदिर एवं जिन प्रतिमाएँ हैं, वहाँ के प्रमुख अपने यहाँ की मंदिरों संबंधी 

जानकारी निम्न पति पर भेजें — 

-- धन्यकुमार बेलोकर, संयोजक, दि० जैन महासमिति, महाराष्ट्र शाखा 

द्वारा महावीर ब्रह्मचर्याश्रम, मु०पो० बीरवाडी कारंजा, जिला अकोला (महाराष्ट्र ) 

(२) श्री वीतराग-विज्ञान विद्यापीठ परीक्षा बोर्ड, जयपुर की ग्रीष्मकालीन परीक्षाएँ 

दिनांक १५ व १७ मई, १९७८ को सानंद संपन्न हो चुकी हैं, तथा इसके साथ ही १९७८-७९ 

का सत्र प्रारंभ हो गया है। 

जो पाठशालाएँ अनुदान चाहती हैं, वे अनुदान प्राप्ति हेतु निर्धारित फार्म भरकर तत्काल 

भेजें । अनुदान फार्म सबको भेजे जा चुके हैं । -- मंत्री, परीक्षा बोर्ड 

(३) श्री वीतराग-साहित्य सदन, दिल्‍ली द्वारा तीन माह के अल्प समय में ही १६०० 

रुपए से अधिक का धार्मिक साहित्य बिका है। इस साहित्य सदन में भारतवर्ष की सभी 

संस्थाओं से प्रकाशित होनेवाला साहित्य उपलब्ध है | स्वाध्याय प्रेमी बन्धु अधिक से अधिक 

पुस्तकें मंगाकर लाभ उठावें। -- सुरेन्द्रकुमार जैन, १२, न्यू कालोनी, मॉडल बस्ती, दिल्‍ली-११०००५ 

जयपुर : दिनांक २०-७-७८ को अ०भा० जैन युवा फैडरेशन के तत्त्वावधान में 
वीरशासन जयंती के उपलक्ष्य में श्री तेजकरणजी डंडिया की अध्यक्षता में एक सभा का 

आयोजन किया गया। श्री टोडरमल दि० जैन सिद्धांत महाविद्यालय के छात्रों एवं अन्य 

वक्ताओं ने अपने-अपने विचार व्यक्त किये। समारोह के मुख्य अतिथि श्री पूनमचंदजी 

गोदीका थे | अंत में श्री डॉ० हुकमचंदजी भारिल्ल का सारगर्भित भाषण हुआ | 
-- अखिल बंसल, महामंत्री 

इंदौर ( म०प्र० ) : अष्टाहिका पर्व के पावन अवसर पर श्री दिगम्बर जैन रामाशाह 
मंदिर में नंदीश्वरद्दीप बावन पूजा मंडल-विधान का अपूर्व आयोजन किया गया | इस अवसर 

पर दाहोद से पधारे आध्यात्मिक प्रवक्ता पंडित कन्नुभाई के प्रातः परमात्मप्रकाश पर, दोपहर में 

कलशटीका पर, तथा रात्रि में समयसार पर सारगर्भित प्रवचन हुए। प्रतिदिन प्रात: पूजन एवं 

रात्रि में भक्ति का कार्यक्रम भी चलता था। अंत में दिनांक २०-७-७८ को पंडित नाथूरामजी 

शास्त्री की अध्यक्षता में वीरशासन जयंती का आयोजन किया गया, जिसमें पंडित रतनलालजी 

एवं पंडित कन्नुभाई ने अपने-अपने विचार व्यक्त किये | -- मनोहरलाल काला 

मौ(म०प्र० ): अष्टहिका पर्व के प्रसंग पर पंडित गेंदालालजी शास्त्री के सान्निध्य में 

सिद्धचक्र मंडल विधान सानंद संपन्न हुआ। प्रतिदिन चार समय आलापपड्धति, मोक्षमार्ग- 

प्रकाशक, कार्तिकेयानुप्रेक्षा ग्रंथों पर प्रवचन तथा शंका समाधान कार्यक्रम चलता था। 
-- पूरनचंद जैन 

सहारनपुर ( उ०प्र० ) : श्री दिगम्बर जैन मुमुक्षु मंडल के विशेष आग्रह पर श्रीमान्‌ 

Fo लाभानंदजी चातुर्मास के लिये पधारे। आपके आध्यात्मिक प्रवचन बड़ी ही सरल तथा 

सुबोध शैली में होते हैं। समाज के अनेक भाई-बहन प्रतिदिन आपके प्रवचनों में सोत्साह 

सम्मिलित होते हैं । -- देवचंद्र जैन 

नागपुर ( महाराष्ट्र ) : श्री दिगम्बर जैन परवार मंदिर में १३-७-७८ से २०-७-७८ 

तक सौ० किरनरानी शीलचंद जैन की ओर से सिद्धचक्र विधान का आयोजन किया गया। 

स्थानीय विद्वान पंडित ताराचंदजी शास्त्री एवं श्री राकेशकुमारजी, जयपुर द्वारा पूजन-विधान, 

प्रवचन एवं भक्ति के कार्यक्रम आयोजित किये गये | दिनांक २१-७-७८ को शोभायात्रा का 

आयोजन किया गया। -- निर्मलकुमार जैन, मंत्री 

  AM ( म०प्र० ) : अष्टाहिका पर्व के अवसर पर दिनांक १३-७-७८ से २०-७-७८ 

तक पंडित शिखरचंदजी बड़ौत के पधारने से अपूर्व धर्म प्रभावना हुई। प्रतिदिन ५ बार 

समयसार एवं मोक्षमार्ग प्रकाशक पर हुए आपके प्रवचनों में श्रोताओं ने अधिक से अधिक 

संख्या में आकर तत्त्वप्रचार को समझने की तीब्र जिज्ञासा प्रकट की | आपने जैनधर्म के गूढ़ 

सिद्धांतों को उत्तम शैली में समझाया जिससे स्थानीय समाज के अनेक भाईयों ने सोनगढ़ 

शिविर में पहुँचने की जिज्ञासा दिखाई। -- मच्ूलाल जैन, एडवोकेट 

उदयपुर ( राज० ) : अष्टाहिका पर्व बड़े हर्षोल्लास के साथ मनाया गया। इन दिनों 

दोनों समय परमात्मप्रकाश एवं पुरुषार्थसिद्धयुपाय पर प्रवचन होते थे। अंतिम तीन दिनों में 

पंडित रमेशकुमारजी जयपुरवाले भी पधारे | चतुर्दशी के दिन आत्मार्थी नवयुवक मंडल द्वारा 

सांस्कृतिक संध्या का आयोजन किया गया। इस अवसर पर स्थानीय वीतराग-विज्ञान 

पाठशाला के छात्रों द्वारा रोचक कार्यक्रम प्रस्तुत किये गये। -- भरतबंडी, मंत्री 

भोपाल ( म०प्र० ) : स्थानीय श्री दिगम्बर जैन नेमिनाथ झिरनों के मंदिर पर दिनांक 

१-७-७८ से ८-७-७८ तक श्री सिद्धचक्र मंडलविधान पंडित धन्नालालजी ग्वालियर तथा 

ब्रह्मचारी हेमराजजी के सात्निध्य में धूमधाम में संपन्न हुआ। प्रातः तथा सायंकाल शास्त्र- 

प्रवचन तथा रात्रि में भक्ति-संगीत आदि के कार्यक्रम चलते थे। नौ दिन के आध्यात्मिक 

वातावरण से समाज में महती धर्मप्रभावना हुई । इस अवसर पर ४२ हजार रुपयों का दान कमरों 

के निर्माण एवं साहित्य मंगाने हेतु प्राप्त हुआ | -- डालचंद जैन 

पाठकों के पत्र 
वाराणसी ( उ०प्र० ) से पंडित अमृतलालजी शास्त्री लिखते हैं -- 

“बहिनश्री के वचनामृत ' पुस्तक प्राप्त हुई। इस उपादेय सुंदर पुस्तक को पाकर मुझे 

बड़ा हर्ष हुआ। आशा है पुस्तक को पढ़कर पाठक लाभ उठायेंगे और वचनामृत के पान से 

संतृप्त होंगे। 

जबलपुर ( म०प्र० ) से श्री हरिश्चंद्रजी लक्ष्मी भंडारवाले लिखते हैं -- 

भेंटस्वरूप पुस्तक ' बहिनश्री के वचनामृत ' प्राप्त हुई । पढ़कर बहुत प्रसन्नता हुई ।एक- 

एक वचन आत्म-कल्याण के लिये परम उपकारी है। 

नागौद ( म०प्र० ) से श्री अपृतलालजी जैन लिखते हैं -- 

“बहिनश्री के वचनामृत' पढ़कर बहुत प्रभावित हुआ। इस पुस्तक में धर्म संबंधी 

अनेक विशेषताएँ हैं । 
गुलवर्गा ( कर्नाटक ) से श्री बालचंदजी कोठारी एडवोकेट लिखते हैं -- 

“बहिनश्री के वचनामृत' संग्रहित कर बहुत सराहनीय कार्य किया है। पूज्य गुरुदेव 

कानजीस्वामी के चरणों में विनयपूर्वक वंदन करता हूँ, जिनकी छत्रछाया में डॉ० हुकमचन्दजी 

MRA, STATA का संपादन एक योजनाबद्ध तरीके से कर रहे हैं, जिसके कारण यह 

पत्रिका बहुत लोकप्रिय हो रही है। 
दाहोद ( गुजरात ) से कु० बिंदु कोठारी लिखती हैं -- 

आत्मधर्म के लेख सरल, सुबोध और सुंदर दृष्टातसहित होने से हृदयंगम होते हैं। 

संपादकीय बहुत अच्छा लगता है । समयसार और नियमसार के प्रवचन विशेष अनु भवरस की 

मस्ती से भरपूर होते हैं । 'ज्ञान-गोष्ठी ' पढ़ते समय ऐसा लगता है मानो साक्षात्‌ स्वामीजी प्रश्नों 
के उत्तर दे रहे हों। 

वाराणसी से डॉ० दरबारीलालजी कोठिया, भूतपूर्व अध्यक्ष, भा० दि० जैन 
विद्वद्वपरिषद्‌ लिखते हैं -- 

जब से आपने आत्मधर्म को सम्हाला है तब से उसमें काफी निखार आया है और 
उसमें मूलवस्तु का विवेचन रहते हुए भी उपेक्षित व्यवहार का सामंजस्य भी प्रतिपादित होने 

लगा है । आपके इस fear 8 fa Ta Wal SA HSN RAH VTE । 

इसी अंक में संपादकीय में आपने जिसप्रकार उत्तम आकिंचन पर अनुशीलन प्रस्तुत 

किया है, उसीप्रकार आभ्यंतर से संबंध रखनेवाले बाह्य पर और बाद्य से संबंध रखनेवाले 

आशभ्यंतर पर आपके द्वारा अनुशीलन प्रस्तुत करते रहना चाहिए | मुझे आपका यह अनुशीलन 

अच्छा लगा। भाषा और शैली, विषय और विवेचन--सभी उपादेय हैं । 

आपके इस विचार और प्रयत्न की भी मैं सराहना करता हूँ कि श्री टोडरमल दिगम्बर 

जैन सिद्धांत महाविद्यालय में न्यायप्रथमा, न्‍्यायमध्यमा, न्‍्यायतीर्थ व जैनदर्शन शास्त्री- 

आचार्य का अध्ययन-अध्यापन चालू कर रहे हैं ।इसके लिये मेरी हार्दिक मंगलकामनाएं हैं। 

STITT VAST अवश्य सफल होगा | 

मुझे आशा है आप एक ऐसे माध्यम बन सकते हैं जिससे चौड़ी हो रही खाई पाटी जा 

सकती है| 

    

  

    

  

  

  

  

प्रबंध संपादक की कलम से 

कृपया निम्नलिखित सूचनाओं पर अवश्य ध्यान दैं-- 

(१) ५ अगस्त तक जिन ग्राहकों का शुल्क कार्यालय में प्राप्त हो चुका है, उन सभी को 

जुलाई तथा अगस्त के आत्मधर्म भेजे जा चुके हैं । 

(२) इस अंक से सभी ग्राहकों को नये ग्राहक नंबर दिये जा रहे हैं | कृपया आत्मधर्म पर 

छपी स्लिप से नया ग्राहक नंबर अवश्य नोट कर लें तथा पत्रव्यवहार करते समय यह 

नया ग्राहक नंबर लिखें | 

पूज्य श्री आचार्य जयसागरजी की सद्प्रेरणा 

अमीनगर ( उ०प्र ) : परमपूज्य १०८ श्री आचार्य जयसागरजी तथा श्री आदिसागरजी 

महाराज चातुर्मास हेतु यहाँ विराजमान हैं। मुनिराजश्री कहते हैं कि 'आत्मधर्म' में सच्चा 

भेदज्ञान आदि तत्त्वचर्चा आती है, जिसके निमित्त से यदि अपना उपयोग आत्मा में लगायें तो 

सम्यग्दर्शन प्राप्त हो सकता है। यह पत्रिका सभी को मंगाना चाहिये। महाराज के उपदेश से 

अनेक आत्मधर्म के ग्राहक बने तथा स्थानीय जैन समाज ने निम्न प्रतिज्ञाएँ धारण कीं - 

१. शादियों व सामाजिक दावत में आलू, गोभी तथा दही का रायता बनाना वर्जित है । 

२. फेरे तथा होम रात्रि में नहीं करना । 

३. दावत में चीनी के कप-प्लेट का प्रयोग नहीं करना तथा जीमण का कार्य वैश्य या 

उच्च वर्ण से कराना | 

४. शादी की वसामाजिक दावतर रात्रि में नहीं देना । 
-- जगदीश प्रसाद जैन, ओर से दि० जैन समाज, अमीनगर सराय 

खण्डवा ( म०प्र० ) : तेरहद्वीप मंडल विधान के आयोजन पर पंडित केसरीचंदजी 

'धवल ' पधारे | आपके आध्यात्मिक प्रभावशाली प्रवचनों से समाज ने अच्छा धर्मलाभ लिया। 

पंडितविनयकुमारजी ' पथिक' के आध्यात्मिक भजनों का भी आयोजन किया गया । 
-- जुगमंदरलाल जैन, एडवोकेट 

बरायठा : दिनांक १३-७-७८ से २०-७-७८ तक अष्टाहिका पर्व के अवसर पर 

ब्रह्मचारी बाबूलालजी द्वारा सिद्धचक्र मंडल विधान सानंद संपन्न हुआ | दो दिन के लिये पंडित 

केशरीमलजी भी पथारे | प्रतिदिन चार समय उक्त विद्वानों के प्रवचन होते थे। 

-- विजयकुमार शास्त्री 

    

  

  

  

  

  

  

  

  

बम्बई में पंडित लालचंदभाई के प्रवचन 
बम्बई : अत्यंत हर्ष का विषय है कि विद्वद्वर्य पंडित लालचंदभाई मोदी ने स्थानीय 

सीमंधर जिनालय, जवेरी बाजार में प्रत्येक रविवार को प्रवचन करने की स्वीकृति प्रदान 

की है । अतः धर्मप्रेमी मुमुक्षु भाई उनके अमूल्य प्रवचनों का लाभ उठावें 

JOSIE SECIS तल जजतोजजजं0ातलुर 
w. Giocitnecenenabrenanbaadnenenekeanag x 
sk 8 £ [इस स्तंभ में आज से बीस वर्ष पहले se 

3K : aa au पहले : आत्मधर्म ( हिंदी ) मे प्रकाशित महत्त्वपूर्ण #६ 
अर : अंशों को प्रकाशित किया जाता है। ] जा 

se सर्वज्ञ भगवान कहते हैं कि अरे Sia! Via Sy, HATE... | दूसरे का किंचितू ३६ 
मै दुःख देखकर एकाकाररूप से तुझे ऐसा लगता है कि मैं उसका दु:ख दूर कर दूँ। किंतु हे नई 
जई भाई! संपूर्ण जगत के सर्व जीवों के दुःख क्या हम नहीं देखते ? जगत के जीवों का दुःख He 

६ देखते हुए भी हमें ऐसी रागवृत्ति नहीं उठती कि ' मैं इनका दु:ख दूर कर दूँ।' पर के दुःख ३६ 
औ£ काज्ञानतो है, किंतु रागबुद्धि नहीं होती । इसलिए (हमारा उदाहरण लेकर) हे जीव! तू 2६ 
>£ समझ कि आत्मा का स्वभाव तो ज्ञान ही है; राग हो वह आत्मा का स्वभाव नहीं है। Ky 

x पर को दुःखी देखकर राग हो या राग के कारण जीव पर का दुःख दूर कर ३६ 
* सके-ऐसा वस्तुस्वरूप नहीं है । ऐसा वस्तुस्वरूप जानने पर भी ज्ञानी को भी जो करुणा *£ 

ज की शुभवृत्ति उठती है, वह अपनी अस्थिरता के कारण उठती है । रा 

aE ओरे रे ! यह अज्ञानी जीव अपने आनंदनिधान को भूलकर संसाररूपी दुःखसागर मई 

है में डूब रहे हैं; वे अपने आनंदनिधान को पहिचानें तभी उनका दुःख दूर हो--ऐसी +*£ 
#६ अनुकम्पा ज्ञानी को भी राग के समय आती है, किंतु उस अनुकम्पा के कारण 'मैं पर का >६ 
मै दुःख मिटा दूँ--ऐसा वे नहीं मानते । क्योंकि वे जानते हैं कि जगत के जीवों को जो दुःख रह 

>ै£ है, वह किन्हीं संयोगों के कारण नहीं है, किंतु वे जीव स्वयं अपने आनंदस्वभाव को भूले #ई 
मै हैं इसलिए दुःखी हैं और वे स्वयं अपने आनंदस्वरूप को पहिचानकर उसमें एकाग्र हों तो मै 

#£ उनकादु:ख दूर हो सकता है। 3 

3 उसके बदले दूसरा जीव माने कि “मैं उनका दुःख दूर कर दूँ” अथवा संयोग 3 

#£ अनुकूल मिल जाए तो वे सुखी होंगे तो वह जीव दूसरे का दु:ख तो नहीं मिटा सकता किंतु #६ 
७६ उसमिथ्या अभिप्राय के कारण वह जीव स्वयं दु:खी होता है । ६ 

# -- आत्मधर्म, वर्ष १४, अंक १६३, नवंबर, १९५८, पृष्ठ ३०४ मै 

